
 

UKA2025/32 

                                                                                          1/10-2025 

Paarma Lund Kreutzmann 

Meeqqat pisinnaatitaaffii pillugit isumaqatigiissummut Kalaallit 

Nunaata nammineq qinikkaminik isumaqatigiissutip tapiliussaanut 19. 

december 2011-mi peqataalernissaanut Inatsisartut 

aalajangiussassaattut siunnersuut. 

(Meeqqanut, Inuusuttunut Ilaqutariinnullu Naalakkersuisoq) 

Oqaaseqaat. 

Meeqqanut, Inuusuttunut Ilaqutariinnullu Naalakkersuisoq siunnersuummut 

qujanaq. 
 

Nunatsinni meerartatta pitsaanerpaamik pisinnaatitaafeqarnissaat 
periarfissaqarfiisigut inerisarneqartuartariaqarpoq. 

Inuit ataqatigiit nunatsinni meeqqat pisinnaatitaaffiisa sukkulluunniit 
pitsanngorsartuarnissaa sulissutigaat. Meerartagummi nunatta inuiaqatigiillu 

pisuussutigaat, siunissami nunatsinnik ingerlatsisuulersussat. 
Meeqqap pisinnaatitaaffii tamaniipput, atuarfimmi, meeqqerivimmi, 

sunngiffimmi sammisaqarfinni, angerlarsimaffimmi allaniluunniit ikkaluaruni. 
Meeqqat pisinnaatitaaffiisa ataqqineqarlutik nukittorsarneqartuarnissaat 

pisariaqarpoq.  
 

2011-mi Naalakkersuisut meeqqat oqaaseqartartuannik atuutilersitsinissamik 
siunnersuuteqarsimanerat alloriarfiusimavoq pingaarutilik. Pitsaasumillu 

sunniuteqarsimasoq Meeqqat ineriartornerannut sunniutaasut 

periuserineqartullu pitsanngorsartuarnissaat Inuit Ataqatigiinniit naleqartitagut 
sulissutigiuarparput. 

 
Siunnersuutip nassuaataa ilaa imak allaqqasoq issuarpara: 

 
”Tapiliussaq inunnut ataasiakkaanut, imaluunniit inuit eqimattanngorlutik, 

meeqqap pisinnaatitaaffii pillugit Naalagaaffiit Peqatigiit, 
kannguttaatsuliorfigineqarneranik Ataatsimiitsitaliaannut 

maalaaruteqarsinnaanermik isumaqatigiissummik aamma Meeqqat 
Pisinnaatitaaffii pillugit Naalagaaffiit Peqatigiit Ataatsimiitsitaliaat nammineq 

sakkortuumik imaluunniit aaqqissuussaasumik isumaqatigiissummik 



 
kannguttaatsuliorfigineqartarsinnaanernik misissuisinnaaneranik 

periarfissiissaaq”. 
 

Issuaaneq naavoq. 
 

Taamaammat meeqqanut tunngasumik eqqunngitsumik iliortoqarsimaguni, 
killissamik qaangiisimasoqartillugu imaluunniit allatigut maalaarutissaqarunik 

nunatsinni saaffissat saaffigereeraluarlugit amigartumik 

ikiorsarneqarsimagunik, allatigulluunniit ingerlariaqqiffissaqarsimanngikkunik 
una siunnersuut akuerineqarluni atuutileruni periarfissaalissaaq 

ingerlariaqqiffiusinnaasutut.  
 

Inuit Ataqatigiit siunnersuusiaq taperserlugu akueraat. 
 

 


